
ᐆᒪᔪᐃᑦ ᖃᓄᐃᓘᕐᓂᕆᖃᑦᑕᖅᑕᖏᑦ ᖃᓄᐃᓕᓂᖏᓐᓄᑦ ᓯᓚᑎᖓᒍᑦ ᐊᕿᑦᑐᓖᑦ ᐊᒻᒨᒪᔪᓂᑦ (Mya 

truncata) ᓴᖅᑭᑎᑦᑎᓗᑎ ᒥᑭᔫᑎᕋᓛᓂᑦ ᐃᒪᕐᒥ ᐱᕈᖅᑐᓂᑦ (PRECAB) 
 

ᑐᑭᒧᐊᖅᑎᑦᑎᔪᑦ: ᓖᓴ ᒪᐃᑕᔅ (ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ) ᐊᒻᒪ ᒥᓯᐅᓪ ᑲᒧᓚ (ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ) 

ᐅᓪᓗᖓ: ᒪᐃ 1, 2025-ᒫᑦᓯ 31, 2026 

ᑮᓇᐅᔭᖃᖅᑎᑕᐅᓂᕐᒧᑦ: ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ – ᓯᒡᔭᐃᑦ ᐊᕙᑎᖏᓐᓂ ᑐᙵᕕᓪᓗᐊᑕᖅ ᐱᓕᕆᔾᔪᑎ 

 

ᐱᓕᕆᐊᔅᓴᒧᑦ ᓇᓗᓇᐃᔭᓂᖅ: 

ᐊᕿᑦᑐᓂᑦ ᓯᓚᑎᓖᑦ ᓯᓚᑎᖓᒍᑦ ᐊᕿᑦᑐᓖᑦ ᐊᒻᒨᒪᔪᐃᑦ Mya truncata ᐱᒻᒪᕆᐅᔪᑦ ᓂᕿᒋᔭᐅᓪᓗᑎ 

ᐃᓄᐃᑦ ᓄᓇᓕᖏᓐᓄᑦ ᓄᓇᕗᓕᒫᒥ. ᐃᓚᒋᐊᕐᓗᒍ, ᓂᕆᔭᐅᖃᑦᑕᖅᑐᑦ ᐊᒻᒨᒪᔪᐃᑦ ᐱᒻᒪᕆᐅᔪᑦ ᓂᕿᒋᔭᐅᓪᓗᑎ 

ᐅᔾᔪᓄᑦ ᐊᒻᒪ ᐊᐃᕕᕐᓄᑦ, ᐱᑕᖃᖅᑎᑦᑎᔪᑦ ᑲᑎᙵᖃᑎᖃᓂᕐᒥᑦ ᐊᐅᓚᔪᓐᓇᓂᕐᒧᑦ ᐊᒻᒪ ᐆᒪᔾᔪᑎᐅᔪᓐᓇᖅᑐᑦ 

ᐊᐅᓪᓛᑕᐅᓪᓗᑎ ᓴᖅᑭᑎᑦᑎᒋᐊᙵᖃᑦᑕᖅᑐᓄᑦ ᐊᒻᒪ ᖁᑦᑎᓂᖅᓴᓂᑦ ᓂᕆᖃᑦᑕᖅᑐᓂᑦ ᐆᒪᔪᓄᑦ. ᐊᕙᑎᖓᓄᑦ 

ᐱᒻᒪᕆᐅᓂᖃᕋᓗᐊᖅᑎᓪᓗᒋᑦ ᐅᑭᐅᑕᖅᑐᒥ ᐃᒪᕐᒥ ᓂᕆᔭᐅᕙᑦᑐᓂᑦ, ᐆᒪᓂᕆᕙᑦᑕᖏᑦ ᐱᖅᑯᓯᖏᑦ ᐊᒻᒪ 

ᓴᖅᑭᑎᑦᑎᖃᑦᑕᑲᓐᓂᕐᓂᖏᓐᓄᑦ ᐊᑦᑐᐊᓂᓕᓐᓄᑦ ᖃᐊᖓᒃᑰᓂᖏᓐᓄᑦ ᓴᖅᑭᑎᑦᑎᒋᐊᙵᖅᑕᐅᑎᓪᓗᒋᑦ, ᓲᕐᓗ ᓯᑯᒥ 

ᐃᒪᕐᒥ ᐱᕈᖅᑐᐃᑦ ᐊᒻᒪ ᐃᒪᐃᓐᓇᕐᒥ ᒥᑭᔫᑎᑦ ᐃᒪᕐᒥ ᐱᕈᖅᑐᑦ, ᖃᐅᔨᒪᔭᐅᑦᑎᐊᖏᑦᑐᑦ. ᑖᓐᓇ 

ᑐᑭᓯᔭᐅᓯᒪᑦᑎᐊᖏᓐᓂᖏᑦ ᒥᔅᓴᐅᓴᒐᔅᓴᐅᑎᑦᑎᓂᖃᖏᑦᑐᑦ ᐊᑦᑐᖅᑕᐅᔪᓂ ᓯᓚᖓᓄᑦ ᐊᒻᒪ/ᐅᕝᕙᓘᓐᓃᑦ ᐃᓄᓐᓄᑦ 

ᐱᓕᕆᔭᐅᔪᓄᑦ ᐊᓯᔾᔨᖅᑐᓂᑦ ᐊᒻᒨᒪᔪᓕᐅᒃᑲᓂᕈᓐᓇᕐᓂᖏᓐᓄᑦ ᐊᒻᒪ ᐅᓇᐅᓪᓗᓂ ᐊᒻᒨᒪᔪᐃᑦ ᐊᒥᓱᑦ ᐊᔾᔨᒌᖏᑦᑐᑦ 

ᐊᑐᐃᓐᓇᐅᓕᖅᑐᑎ ᓂᕆᔭᔅᓴᑖᖑᔪᓐᓇᖅᑐᑦ ᓯᕗᓂᔅᓴᒥ. 

ᑐᕌᒐᕆᔭᖓ ᑖᔅᓱᒧᖓ ᐱᓕᕆᐊᒧᑦ ᖃᐅᔨᓴᕐᓗᒋᑦ ᖃᓄᖅ ᓯᓚᑎᖓᒍᑦ ᐊᕿᑦᑐᓖᑦ ᐊᒻᒨᒪᔪᐃᑦ ᐊᒥᓲᓂᖏᑦ Mya 

truncata, ᓇᒥᔭᐅᔪᑦ ᐃᒪᐅᑉ ᑭᓪᓕᖓᓂ ᐃᒪᖏᓐᓂ ᖃᓂᐱᒋᔭᖓᓂ ᕿᑭᖅᑕᕐᔪᐊᖅ, ᐆᒪᔪᐃᑦ 

ᖃᓄᐃᓘᕐᓂᕆᖃᑦᑕᖅᑕᖏᑦ ᖃᓄᐃᓕᓂᖏᓐᓄᑦ ᐊᔾᔨᒌᖏᑦᑐᓄᑦ ᒥᑭᔫᑎᕋᓛᓄ ᐃᒪᕐᒥ ᐱᕈᖅᑐᓄᑦ ᓯᑯᖓᓂ ᐃᒪᕐᒥ 

ᐱᕈᖅᑐᐃᑦ ᐅᐱᕐᖓᓵᒃᑯᑦ ᐊᒻᒪ ᒥᑭᔫᑎᑦ ᐃᒪᕐᒥ ᐱᕈᖅᑐᑦ ᐊᐅᔭᒃᑯᑦ. ᖃᐅᔨᓴᕐᓗᒋᑦ ᐊᒻᒨᒪᔪᐃᑦ ᐆᒪᔪᐃᑦ 

ᖃᓄᐃᓘᕐᓂᕆᖃᑦᑕᖅᑕᖏᑦ ᖃᓄᐃᓕᓂᖏᓐᓄᑦ ᐊᔾᔨᒌᖏᑦᑐᓄᑦ ᓂᕿᒋᔭᖏᓐᓂ, ᐸᕐᓇᓯᒪᔪᒍᑦ ᓄᐊᑦᑎᓗᑕ ᓯᑯᖓᓂ 

ᐊᒻᒪ ᐃᒪᖓᓂ ᖃᐅᔨᓴᕋᔅᓴᓂᑦ ᖃᐅᔨᓴᕐᓗᑕ ᐃᒪᕐᒥ ᒥᑭᔫᑎᕋᓛᑦ ᐱᕈᖅᑐᐃᑦ ᐊᒥᓲᓂᖏᑦ, ᐊᔾᔨᒌᖏᓐᓂᖏᑦ ᐊᒻᒪ 

ᐅᖅᑯᖏᓐᓂ ᐃᓗᓕᖏᓐᓂ; ᓯᓚᑖᒍᑦ ᐊᕿᑦᑐᓖᑦ ᐊᒻᒨᒪᔪᐃᑦ ᓄᐊᑕᐅᓂᐊᖅᑐᑦ ᐊᖅᑲᐅᒪᖃᑦᑕᕐᓗᑎ ᖃᐅᔨᓴᕐᓗᒋᑦ 

ᓂᕆᖃᑦᑕᖅᑐᑦ ᓇᓗᓇᐃᕈᑎᖏᑦ ᐊᒻᒪ ᐊᒻᒨᒪᔪᓕᐅᕈᑎᒃᑲᓐᓂᖏᓐᓄᑦ ᐱᕙᓪᓕᐊᓂᕆᖃᑦᑕᖅᑕᖏᑦ. ᑖᓐᓇ 

ᖃᐅᔨᓴᕐᓂᐅᔪᖅ ᑐᑭᓯᒋᐊᕈᑎᖃᖅᑎᑎᒃᑲᓂᕐᓂᐊᖅᑐᖅ ᓇᓪᓕᐅᓐᓂ ᐊᑐᕐᓂᖏᑦ ᐊᔾᔨᒌᖏᑦᑐᓂ ᒥᑭᔫᑎᕋᓛᓂᑦ ᐃᒪᕐᒥ 

ᐱᕈᖅᑐᓂᑦ ᖃᓄᐃᓘᖃᑦᑕᕐᒪᖔᑕ ᓱᕙᐃᔭᖃᑦᑕᑎᓪᓗᒋᑦ M. truncata. 

ᓇᒻᒥ, ᖃᖓᒃᑯᑦ, ᐊᒻᒪ ᖃᓄᑎᒋ ᖃᐅᔨᓴᕐᓂᖃᓂᐊᖅᑲᑦ: 

ᖃᐅᔨᔭᐅᓗᑎ ᐊᕐᕌᒍ ᐃᓗᐊᓂ ᐊᓯᔾᔨᖅᑐᓂᑦ ᐊᒻᒨᒪᔪᓕᐅᕈᑎᒃᑲᓐᓂᖏᓐᓄᑦ 

ᐱᕙᓪᓕᐊᓂᕆᖃᑦᑕᖅᑕᖏᑦ ᓯᓚᑖᒍᑦ ᐊᕿᑦᑐᓖᑦ ᐊᒻᒨᒪᔪᐃᑦ 

ᖃᓄᐃᓕᓂᖏᓐᓄᑦ ᐊᔾᔨᒌᖏᑦᑐᓄᑦ ᒥᑭᔫᑎᕋᓛᓄᑦ ᐃᒪᕐᒥ ᐱᕈᖅᑐᓄᑦ 

ᐊᒥᓱᓄᑦ, ᐸᕐᓇᓯᒪᔪᒍᑦ ᖃᐅᔨᓴᕐᓗᑕ ᐊᒻᒨᒪᔪᓂᑦ ᓯᑰᑎᓪᓗᒍ 20 ᒪᐃ 

ᑎᑭᓪᓗᒍ 6 ᔫᓂ, 2025 ᐊᒻᒪ ᒪᕐᕉᓐᓂ ᐱᓇᓱᐊᕈᓰᓐᓂ ᔪᓚᐃᒥ 2025. 

ᖃᐅᔨᓴᕋᔅᓴᐃᑦ ᓄᐊᑕᐅᓂᐊᖅᑐᑦ 3 – 4 ᐃᒪᐅᑉ ᑭᓪᓕᖏᓐᓂ ᖃᐅᔨᓴᕐᕕᓂᑦ 

ᖃᓂᒋᔭᖓᓂ ᓄᓇᓕᖓᓂ ᕿᑭᖅᑕᕐᔪᐊᖅ (ᑕᑯᓗᒍ ᐊᔾᔨᙳᐊᖅ 1). 

 

 

ᐊᔾᔨᙳᐊᖅ 1: ᓄᓇᖑᐊᖅ ᑕᑯᔅᓴᐅᑎᑦᑎᔪᖅ ᑐᔅᓯᕌᖑᔪᑦ 

ᖃᐅᔨᓴᕐᕕᐅᓂᐊᖅᑐᑦ ᓇᒦᓐᓂᖏᑦ ᓯᓚᑖᒍᑦ ᐊᕿᑦᑐᓖᑦ ᐊᒻᒨᒪᔪᓂᑦ, ᓯᑯᓂᑦ, 

ᐊᒻᒪ ᐃᒪᖓᓂ ᖃᐅᔨᓴᕋᔅᓴᐃᑦ. 

  



ᐊᑐᖅᑕᐅᓂᖏᑦ ᐊᑐᖅᑕᐅᔪᑦ ᖃᐅᔨᓴᕐᓂᖃᕐᓗᑎ: 
ᒪᐃᒥ/ᔫᓂ 2025, ᐊᒻᒨᒪᔪᐃᑦ ᓄᐊᑕᐅᓂᐊᖅᑐᑦ ᓄᓇᓕᒻᒥ ᐊᖅᑲᐅᒪᖃᑦᑕᖅᑐᒧᑦ. ᔪᓚᐃᒥ 2025, ᐊᒻᒨᒪᔪᐃᑦ 

ᓄᐊᑕᐅᓂᐊᖅᑐᑦ ᐊᖅᑲᐅᒪᖃᑦᑕᖅᑐᒧᑦ ᒥᑭᔪᒥᑦ ᐅᒥᐊᕐᒥ ᐅᕝᕙᓘᓐᓃᑦ ᓄᐊᑦᑎᓗᑎ ᑎᓂᖓᑎᓪᓗᒍ. ᑎᑭᓯᒪᔪᓂᑦ 25 

ᐊᒻᒨᒪᔪᐃᑦ ᓄᐊᑕᐅᓂᐊᖅᑐᑦ ᐊᑐᓂ ᖃᐅᔨᓴᕐᕕᐅᔪᓂᑦ ᐊᑐᓂ ᖃᐅᔨᓴᕐᓂᖃᖅᑎᓪᓗᒋᑦ ᐊᒥᓲᓛᕆᔪᓐᓇᕐᓗᒋᑦ 200 

ᐊᒻᒨᒪᔪᐃᑦ. ᖃᐅᔨᓴᕐᓂᖃᓚᐅᖅᑎᓪᓗᒋᑦ, ᐊᒻᒨᒪᔪᐃᑦ ᐆᑦᑐᖅᑕᐅᓂᐊᖅᑐᑦ, ᐊᔾᔨᓕᐅᖅᑕᐅᓂᐊᖅᑐᑦ ᐊᒻᒪ ᖁᐊᖑᓗᑎ 

ᐅᕝᕙᓘᓐᓃᑦ ᐱᓯᒪᔭᐅᓗᑎ 10% ᐱᐅᖅᓱᐊᕈᑎ ᕗᐊᒧᑎᕼᐊᐃᑦ. ᖁᐊᑦ ᐊᒻᒨᒪᔪᐃᑦ ᐅᑎᐅᔾᔭᐅᓂᐊᖅᑐᑦ 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᕗᓂᐸᐃᒡᒧ ᓂᓪᓕᓇᖅᑐᒃᑯᕕᖏᓐᓄᑦ. ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᖃᐅᔨᓴᕐᕕᖓᓂ 

ᐅᕝᕙᓘᓐᓃᑦ ᓇᔪᖅᑕᐅᔪᒥᑦ ᖃᐅᔨᓴᕐᕕᒻᒥ, ᐊᒻᒨᒪᔪᒦᖔᖅᑐᑦ ᖃᐅᔨᓴᕋᔅᓴᐃᑦ ᓄᐊᑕᐅᓂᐊᖅᑐᑦ ᐅᖅᓱᖏᓐᓄᑦ ᐋᓯᑦ 

ᖃᐅᔨᓴᖅᑕᐅᓗᑎ ᓂᕆᖃᑦᑕᖅᑐᑦ ᓴᓇᓯᒪᓂᖏᓐᓄᑦ. ᐊᒥᐊᒃᑯᖏᑦ ᐊᒻᒨᒪᔪᒦᖔᖅᑐᑦ ᐱᓚᑦᑕᐅᓂᐊᖅᑐᑦ ᓇᓗᓇᐃᕐᓗᒋ 

ᐊᒻᒨᒪᔪᓕᐅᕈᑎᒃᑲᓐᓂᖏᓐᓄᑦ ᐱᕙᓪᓕᐊᓂᕆᖃᑦᑕᖅᑕᖏᑦ ᒥᑭᔫᑎᕋᓛᓂᑦ ᖃᐅᔨᓴᕐᓂᖃᖅᑎᓪᓗᒋᑦ. 

ᑕᕝᕙᓂᔅᓴᐃᓐᓇᖅ ᓇᒦᓐᓂᖏᓐᓄᑦ ᐊᒻᒨᒪᔪᐃᑦ ᓄᐊᑕᐅᓚᐅᖅᑐᑦ, ᓯᑯᖓ, ᐃᒪᖓ ᐊᒻᒪ ᐃᖅᑲᖓᓂ ᖃᐅᔨᓴᕋᔅᓴᐃᑦ 

ᓄᐊᑕᐅᓂᐊᖅᑐᑦ ᖃᐅᔨᓴᕐᓗᑎ ᒥᑭᔫᑎᕋᓛᓂ ᐃᒪᕐᒥ ᐱᕈᖅᑐᓂᑦ ᐊᒥᓱᓂᑦ, ᐊᔾᔨᒌᖏᓐᓂᖏᑦ ᐊᒻᒪ ᐅᖅᓱᖏᓐᓂ ᐊᓰᑦ 

ᐃᓗᓕᖏᓐᓂ. ᓯᑯᖓᓂ ᐳᑑᖅᑕᐅᔪᓂᑦ ᖃᐅᔨᓴᖅᑕᐅᓂᐊᖅᑐᑦ ᐊᑐᕐᓗᑎ Kovacs ᓯᑯᒥᑦ ᐳᑑᕆᔾᔪᑎᒥᑦ. ᐊᑎᖓᓂ 3 

cm ᓯᑯᖓᓂ ᐊᐅᑦᑎᑕᐅᓂᐊᖅᑐᑦ ᐊᒻᒪ ᓴᓂᐅᔾᔭᐃᒃᑯᑎᒃᑰᕐᓗᑎ ᖃᐅᔨᓴᖅᑕᐅᓂᖏᓐᓄᑦ ᓯᑯᖓᓂ ᐃᒪᕐᒥ ᐱᕈᖅᑐᓂᑦ 

ᓇᓗᓇᐃᔭᖅᓯᒪᓂᖏᓐᓄᑦ, ᑯᓘᕆᕕᐅ A, ᐱᕈᕈᓐᓇᖅᑐᓂ ᑳᐸᓐ/ᓇᐃᑐᕆᔭᓐ, ᐊᒻᒪ ᐅᖅᓱᖏᓐᓂ ᐋᓯᑦ. ᐃᓚᒋᐊᕐᓗᒍ, 

ᐊᑕᐅᓯᖅ ᓯᑯᖓᓂ ᐳᑑᖅᑕᐅᓯᒪᔪᖅ ᖃᐅᔨᓴᖅᑕᐅᓂᐊᖅᑐᖅ ᖃᐅᔨᓴᕐᓗᑎ ᖃᓄᐃᓕᖓᓂᖓᓄ ᓯᑯᖓ ᖃᓄᐃᓐᓂᖏᑦ 

ᐱᖃᓯᐅᑎᓪᓗᓯᑎ ᐆᓇᕐᓂᖓ ᐊᒻᒪ ᓱᓇᓐᓇᕈᓐᓇᕐᓂᖓ ᐊᑕᖏᓕᒫᖅᑐᒍ ᑕᑭᓂᖓ. ᐃᒪᖓᓂ ᓇᓗᓇᐃᔭᖅᓯᒪᓂᖏᑦ 

ᓱᓇᓐᓇᕈᓐᓇᕐᓂᖓ, ᐆᓇᕐᓂᖓ, ᐃᑎᓂᖓ, ᐊᒻᒪ ᖃᐅᒪᖓ ᖃᐅᔨᓴᖅᑕᐅᓂᐊᖅᑐᑦ ᐊᑐᓂ ᖃᐅᔨᓴᕐᕕᐅᔪᓂᑦ ᐊᑐᕐᓗᑎ 

Maestro CTD ᖃᐅᔨᓴᐅᑦ ᓇᓗᓇᐃᔭᕐᓗᒍ ᐃᒪᖓᓂ ᐃᓗᓕᖏᓐᓂ. ᐃᒪᖓᓂ ᖃᐅᔨᓴᕋᔅᓴᐃᑦ ᖄᖓᓂ, ᕿᑎᐊᓂ 

ᐊᒻᒪ ᐊᑎᐸᓗᐊᓂ ᓄᐊᑕᐅᓂᐊᖅᑐᑦ ᐊᑐᕐᓗᑎ ᒥᓪᓗᐊᕈᑎᒥᑦ (ᖄᖓᓂᑐᐊᖅ) ᐊᒻᒪ ᓂᔅᑭᓐ ᐃᒪᖃᐅᑎᑦ. ᐃᒪᖓ 

ᐱᕙᓪᓕᐊᑎᑕᐅᓂᐊᖅᑐᑦ ᐆᒪᔪᑎᐅᔪᓐᓇᖅᑐᓄᑦ, ᑕᕆᐅᖃᕐᓂᖓ, ᒥᑭᔫᑎᕋᓛᑦ ᐃᒪᕐᒥ ᐱᕈᖅᑐᑦ ᓇᓗᓇᐃᔭᖅᓯᒪᓂᖏᑦ, 

ᑯᓘᕆᕕᐅᓪ A, ᐱᕈᕈᓐᓇᖅᑐᓂ ᑳᐸᓐ/ᓇᐃᑐᕆᔭᓐ, ᐊᒻᒪ ᐅᖅᓱᖏᓐᓂ ᐋᓯᑦ ᐊᒻᒪ ᐊᐃᓱᐳᕆᓄᐃᑦᓂᑦᕝ (HBI). 

ᖄᖓᓃᑦᑐᑦ ᐃᖅᑲᖓᓂ ᖃᐅᔨᓴᕋᔅᓴᐃᑦ ᓄᐊᑕᐅᓂᐊᖅᑐᑦ ᐊᖅᑲᐅᒪᔨᒧᑦ ᐅᕝᕙᓘᓐᓃᑦ ᐊᑐᕐᓗᓂ ᖃᓗᕋᐅᒻᒥᑦ 

ᑎᓂᖓᑎᓪᓗᒍ ᐊᑐᓂ ᓇᒦᓐᓂᖏᓐᓄᑦ. ᖄᖓᓃᑦᑐᑦ ᐃᖅᑲᖓᓂ ᖃᐅᔨᓴᖅᑕᐅᓂᐊᖅᑐᑦ ᐱᕈᕈᓐᓇᖅᑐᓂ 

ᑳᐸᓐ/ᓇᐃᑐᕆᔭᓐ, ᐊᒻᒪ ᐅᖅᓱᖏᓐᓂ ᐋᓯᑦ ᐊᒻᒪ  

ᖃᓄᖅ, ᖃᖓ, ᐊᒻᒪ ᑭᓇᒥᑦ ᖃᐅᔨᓴᓂᕐᒧᑦ ᖃᓄᐃᓐᓂᕆᔭᖏᑦ ᑐᓂᔭᐅᓂᐊᖅᑲᑦ. 
ᑐᑭᓯᒋᐊᕈᑏᑦ ᓄᐊᑕᐅᓚᐅᖅᑎᓪᓗᒋᑦ, ᐸᕐᓇᓯᒪᔪᒍᑦ ᑐᑭᓯᒋᐊᕈᑎᖃᖅᑎᑦᑎᓗᑕ ᓇᑦᑎᕙᒃ ᐆᒪᔪᕐᓂᐊᑎᒃᑯᑦ 

ᑲᑐᔾᔨᖃᑎᒌᖏᓐᓄᑦ ᖃᐅᔨᓴᓂᕐᒧᑦ ᐱᓕᕆᔭᐅᔪᓂᑦ ᐊᒻᒪ ᑎᑎᕋᖅᓯᒪᔪᑎᒍᑦ ᑐᓴᐅᒪᑎᑦᑎᓂᕐᒧᑦ. ᑲᔪᓯᑎᓐᓂᐊᕐᒥᔭᕗᑦ 

ᑐᓂᓯᓂᕐᒧᑦ ᐃᒪᕐᒥᐅᑕᓕᕆᔨᒃᑯᓐᓄᑦ ᑲᓇᑕᒥ ᑐᑭᒧᐊᖅᑎᑕᐅᔪᑦ ᐃᒪᐅᑉ ᑭᓪᓕᖏᓐᓂ ᐊᕙᑎᖓᓄ ᑐᙵᕕᖏᓐᓄᑦ 

ᐱᓕᕆᐊᒧᑦ ᐊᕐᕌᒍᑕᒫᑦ ᐅᖃᓕᒫᒐᕐᓄᑦ. ᖃᐅᔨᓴᐃᓂᐅᔪᑦ ᐱᔭᕇᖅᓯᒪᓕᕈᑎ, ᑎᑎᕋᖅᓯᒪᔪᑦ 

ᓇᓗᓇᐃᔭᐃᓂᖃᖅᑎᑦᑎᓂᐊᖅᑐᒍᑦ ᖃᐅᔨᔭᐅᔪᓂᑦ ᓇᑦᑎᕙᒃ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓄᑦ ᐊᒻᒪ 

ᐃᖅᑲᓇᐃᔭᖃᑎᒋᑦᑎᐊᓂᐊᖅᑕᕗᑦ ᐃᒪᐅᑉ ᑭᓪᓕᖏᓐᓂ ᐊᕙᑎᖓᓄ ᑐᙵᕕᖏᓐᓄᑦ ᐱᓕᕆᐊᖅ ᐊᐅᓚᑕᐅᓂᖃᖅᑐᓂᑦ 

ᑖᒃᑯᐊ ᑐᑭᓯᒋᐊᕈᑏᑦ ᑭᒃᑯᑐᐃᓐᓇᓄᑦ ᐊᑐᐃᓐᓇᐅᓗᑎ. 


